
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য
ভূমিসাৎ করলে, সে স্থানটায় এক রাত ধরে নাচগান আমোদ করলে। তারপর রাজা পালিয়ে যাচ্ছিলেন, র্তাকে ধরে ফেললে, রাজার শ্বশুর অষ্ট্রিয়ার বাসা জামায়ের সাহায্যে সৈন্য পাঠাচ্ছেন শুনে, প্রজারা ক্রোধে অন্ধ হয়ে রাজারাণীকে মেরে ফেললে, দেশশুদ্ধ লোকে ‘স্বাধীনতা সাম্যের’ নামে মেতে উঠলো, ফ্রাস প্রজাতন্ত্র হল, অভিজাত ব্যক্তির মধ্যে যাকে ধরতে পারলে তাকেই মেরে ফেললে, কেউ কেউ উপাধিটুপাধি ছেড়ে প্রজার দলে মিশে গেল। শুধু তাই নয়, বললে 'ছনিয়া শুদ্ধ লোক তোমরা ওঠ, রাজ-ফাজা অত্যাচারী সব মেরে ফেল, সব প্রজা স্বাধীন হক, সকলে সমান হক্ ? তখন ইয়োরোপ শুদ্ধ রাজারী ভয়ে অস্থির হয়ে উঠলে—এ আগুন পাছে নিজেদের দেশে লাগে, পাছে নিজেদের সিংহাসন গড়িয়ে পড়ে যায়, তাই তাকে নেবাবার জন্য বদ্ধপরিকর হয়ে চারিদিক থেকে ফ্রাস আক্রমণ করলে। এদিকে প্রজাতন্ত্রের কর্তৃপক্ষেরা লা পাত্রি আ র্দাজে –“জন্মভূমি বিপদে, এই ঘোষণা করে দিলে ; সে ঘোষণা আগুনের মত দেশময় ছড়িয়ে পড়লো । ছেলেবুড়ো, মেয়েমদে ‘মাসাইএ মহাগীত গাইতে গাইতে,—উৎসাহপূর্ণ ফসের মহাগীত গাইতে গাইতে, দলে দলে, জীর্ণবসন,
సెలి

